
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՐՏԻ 7-Ի N 203-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ


[bookmark: _GoBack]Ղեկավարվելով «Նորմատիվ իրավական ակտերի մասին» ՀՀ օրենքի 34-րդ հոդվածով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2019 թվականի մարտի 7-ի` «Ներդրումային ծրագրի շրջանակներում «ՌԻԲԵԿ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 203-Ա որոշման մեջ կատարել հետևյալ փոփոխությունը.
1) Որոշման 1-ին կետում «2019 թվականի փետրվարի 22-ից» բառերը փոխարինել «2019 թվականի հունվարի 20-ից» բառերով։

1. Անհրաժեշտությունը
Սույն որոշման նախագծի ընդունումը պայմանավորված է «ՌԻԲԵԿ» սահմանափակ պատասխանատվությամբ ընկերության կողմից` ՀՀ կառավարության 2019 թվականի մարտի 7-ի N203-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ժամկետների հստակեցման անհրաժեշտությամբ:

1. Ընթացիկ իրավիճակը և խնդիրները
Նախագծով նախատեսվում է կատարել ճշգրտում ՀՀ կառավարության 2019 թվականի մարտի 7-ի N 203-Ա որոշման մեջ՝ մասնավորապես, ներմուծվող սարքավորումների ժամկետը «2019 թվականի փետրվարի 22-ը» փոփոխել «2019 թվականի հունվարի 20-ը»-ով։ Ընկերությունը ներդրումային ծրագրի շրջանակներում սարքավորումների ներմուծումը սկսել է դեռևս 2018 թվականի դեկտեմբերի 7-ից, որոնց մի մասը այդ ժամանակ օրենքով ազատված են եղել ԱԱՀ-ից։ Հետագայում, Ընկերությունը ստացել է ԱԱՀ-ի հետաձգման արտոնություն ՀՀ կառավարության 2019 թվականի մարտի 7-ի N 203-Ա որոշմամբ։ Նշված Որոշմամբ հաստատված ցանկից ապրանքների որոշ մասը ներմուծվել է 2019 թվականի հունվարի 20-ից, մատակարարների խոստացած ժամկետներից ավելի շուտ ուղարկելու պատճառով, սակայն ներմուծվող ապրանքների ներմուծման ժամկետ սահմանված է 2019 թվականի փետրվարի 22-ը և այդ իսկ պատճառով Ընկերության մոտ առաջացել է հետևյալ ժամկետի փոփոխման անհրաժեշտությունը։ 
Ներդրումային ծրագրի շրջանակներում «ՌԻԲԵԿ» ՍՊ ընկերությունը նախատեսում է ՀՀ, Կոտայքի մարզի ք. Չարենցավանում զբաղվել տեքստիլի արտադրությամբ, որտեղ կարտադրի բարձր որակի հագուստ և ներքնազգեստ։

1. Տվյալ բնագավառում իրականացվող քաղաքականությունը
Ներդրումների ներգրավում, նոր տեխնոլոգիանների ներդրման խթանում և աշխատատեղերի ստեղծում:  
1. Կարգավորման նպատակը և բնույթը

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության, ՀՀ ֆինանսների նախարարության և ՀՀ ԿԱ պետական եկամուտների կոմիտեի կողմից:

1. Ակնկալվող արդյունքը
Ներկայացված ներդրումային ծրագրի շրջանակներում ընկերությունը մտադիր է կատարել ընդհանուր շուրջ 650 մլն դրամի չափով ներդրում, որից բարձրորակ հումք և այլ ապրանքներ ձեռք բերելու համար ներդրում կկատարի շուրջ 506 մլն դրամի չափով։
Ներդրումային ծրագրի իրագործման արդյունքում ընկերությունում երեք տարվա ընթացքում կստեղծվի 50 նոր աշխատատեղ` 105 հազ․ դրամ միջին աշխատավարձով:

7․ Այլ տեղեկություններ (եթե այդպիսիք առկա են)

«ՌԻԲԵԿ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	Հ/Հ

	1
	ՀՀ ֆինանսների նախարարություն 
01/2-1/5649-2019 
2019-04-05
	ՀՀ ֆինանսների նախարարությունը քննարկել է «Ռիբեկ» սահամանփակ պատասխանատվությամբ ընկերության (այսուհետ՝ Ընկերություն) կողմից ՀՀ վարչապետի աշխատակազմ ներկայացված գրությամբ բարձրացված հարցը՝ կապված ՀՀ կառավարության 2019 թվականի մարտի 7-ի թիվ 203-Ա որոշմամբ սահմանված՝ արտոնությունների շրջանակում ապրանքների ներմուծման ժամկետի փոփոխության հետ, ինչի կապակցությամբ հայտնում ենք հետևյալը:
Վերոնշյալ գրության համաձայն՝ Ընկերությունը ՀՀ կառավարության 2019 թվականի մարտի 7-ի «Ներդրումային ծրագրի շրջանակում «Ռիբեկ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ԱԱՀ գումարների վճարման ժամկետը երեք տարով հետաձգելու մասին» թիվ 203-Ա որոշմամբ 2019 թվականի փետրվարի 22-ից մինչև 2020 թվականի օգոստոսի 1-ը ներմուծվող ապրանքների համար ստացել է ԱԱՀ գումարների վճարման ժամկետի հետաձգման արտոնություն:
Ընկերության կողմից ներկայացված գրությամբ առաջարկվում է արտոնությունների շրջանակում ապրանքների ներմուծման ժամկետի սկիզբը՝ 2019 թվականի փետրվարի 22-ը, փոխարինել՝ սահմանելով 2018 թվականի դեկտեմբերի 7-ը՝ հաշվի առնելով այն, որ Ընկերությունն իր ներդրումային ծրագիրը սկսել է այդ ժամանակաշրջանում և ունի ներդրումային ծրագրի շրջանակում իրականացված գործողությունների պատշաճ ձևակերպումներ իրականացնելու խնդիր:
Ընկերության ներկայացուցիչն աշխատանքային քննարկման ընթացքում հայտնել է, որ խնդրո առարկա հարցը վերաբերում է 2018 թվականի դեկտեմբերի 7-ից մինչև 2019 փետրվարի 22-ը ընկած ժամանակահատվածում ներմուծված ապրանքներին, որոնք հանդիսանում են ՀՀ կառավարության 2019 թվականի մարտի 7-ի թիվ 203-Ա որոշմամբ սահմանված ցանկում ներառված ապրանքների մի մասը միայն: Դրանք տեխնիկական պատճառներով ավելի շուտ են հասել Հայաստանի Հանրապետություն, քան վերոնշյալ որոշման ընդունումը: Ընկերության ներկայացուցիչը հայտնել է նաև, որ ԱԱՀ վճարման պարտավորություն չառաջանալու նպատակով վերոնշյալ ապրանքները ձևակերպվել են «Ժամանակավոր ներմուծում» մաքսային ընթացակարգով, քանի որ արտոնության ստացման համար ՀՀ կառավարության որոշումն այդ ընթացքում ընդունված չի եղել: ՀՀ կառավարության որոշման ընդունումից հետո Ընկերությունը ցանկացել է վերաձևակերպել ապրանքները «Բաց թողնում՝ ներքին սպառման համար» մաքսային ընթացակարգով, սակայն պարզվել է, որ ՀՀ կառավարության 2019 թվականի մարտի 7-ի թիվ 203-Ա որոշման համաձայն՝ արտոնությունը կիրառելի է 2019 թվականի փետրվարի 22-ից մինչև 2020 թվականի օգոստոսի 1-ը ներմուծվող ապրանքների համար:
Մյուս կողմից, ՀՀ կառավարության որոշմամբ արդեն իսկ սահմանվել են այն ապրանքների ցանկը, քանակները և արժեքները, որոնց նկատմամբ կիրառելի է համապատասխան արտոնությունը, այսինքն՝ ՀՀ կառավարություն, ըստ էության, հայտնել է իր դիրքորոշումը՝ որոշակի ծավալի ԱԱՀ գումարների վճարման ժամկետը երկարաձգելու մասով:
Հաշվի առնելով վերոգրյալը, ինչպես նաև այն, որ ՀՀ հարկային օրենսգրքի 60-րդ հոդվածի 1-ին մասի 3-րդ կետի համաձայն՝ ԱԱՀ-ով հարկման օբյեկտ է համարվում «Բաց թողնում՝ ներքին սպառման համար» մաքսային ընթացակարգով ՀՀ ապրանքի ներմուծումը՝ կարծում ենք, որ նախատեսված արտոնությունը կարող է կիրառվել «Ժամանակավոր ներմուծում» մաքսային ընթացակարգով ձևակերպված ապրանքները «Բաց թողնում՝ ներքին սպառման համար» մաքսային ընթացակարգով վերաձևակերպելու դեպքում, եթե այդ ապրանքները համապատասխան ծավալով և արժեքով ներառված են արտոնության ստացման համար սահմանված ցանկում, և եթե վերաձևակերպումներն իրականացվում են 2019 թվականի փետրվարի 22-ից մինչև 2020 թվականի օգոստոսի 1-ը ընկած ժամանակահատվածում:
	Ընդունվել է։
Նշված փոփոխության անհրաժեշտությունը առաջացել է մատակարարների խոստացված ժամկետները խախտելու և սահմանված ժամկետից շուտ ուղարկելու պատճառով։

	2
	ՀՀ ԿԱ պետական եկամուտների կոմիտե 
/3-2/10079-2019 

	«ՌԻԲԵԿ» ՍՊԸ կողմից ներկայացված՝ ՀՀ կառավարության 07.03.2019թ. N203-Ա որոշման մեջ փոփոխություն կատարելու առաջարկի վերաբերյալ հայտնում ենք, որ նպատակահարմար չենք համարում նշված առաջարկի քննարկումը, հաշվի առնելով այն հանգամանքը, որ ՀՀ կառավարության 2017 թվականի հոկտեմբերի 5-ի N1225-Ն որոշման 1-ին հավելվածով հաստատված կարգի 2-րդ կետով նախատեսված պայմանը պահպանված չէ:
	Ընդունվել է։
Նշված փոփոխության անհրաժեշտությունը առաջացել է մատակարարների խոստացված ժամկետները խախտելու և սահմանված ժամկետից շուտ ուղարկելու պատճառով։

